          გაერო-ს გენერალური მდივნის სპეციალური წარმომადგენელი აღმოსავლეთ ევროპასა და ცენტრალურ აზიაში აივ/შიდსის საკითხებში, მიშელ კაზაჩკინი
შეხვედრას ქართული მხრიდან აგრეთვე დაესწრო სოლიდარობის ფონდის დირექტორი, მარიამ ჯაში
საქართველო:

მადლობას   მოგახსენებთ    საქართველოსთვის    გაწეული    დახმარებისთვის დაავადებასთან ბრძოლის საქმეში;

        მოხარული ვიქნებით თუ ეწვევით საქართველოს 2016 წელს;


ვაფასებ      თქვენს      წინადადებას      გლობალურ      ფონდში      რეგიონულ წარმომადგენლად კანდიდატურის წარდგენის შესახებ. ჩემთვის უცნობი იყო, თუ ქალბატონი რულოვსი რაიმე სირთულეებს განიცდიდა თავისი ფუნქციის შესრულებისას;


არჩილ თალაყვაძის დანიშვნის შესახებ დაველაპარაკები პრემიერ-მინისტრს და
უზრუნველვყოფთ   შესაბამისი   პროცედურის   დასრულებას.   არჩილი ძალიან კარგი კანდიდატურაა ამ პოზიციაზე.

კაზაჩკინი:

მადლობას   მოგახსენებთ   შეხვედრისთვის.   მე   ეს   შეხვედრა   მოვითხოვე იმიტომ, რომ საქართველო არის აღმოსავლეთ ევროპული სახელმწიფო, რომელსაც აქვს აივ-შიდსის პრობლემა. ასევე მინდა შევეხო რამდენიმე პოლიტიკურ საკითხს, რაზეც მარიამ ჯაშთან უკვე მქონდა საუბარი;


საქართველოში    უკანასკნელად    ვიყავი    2014    წლის    მაისში,    შევხვდი საქართველოს
პრემიერ-მინისტრს,   იუსტიციისა   და   სასჯელაღსრულების მინისტრებს. შეხვედრები მქონა წამლების პოლიტიკის მსოფლიო კომისიის წევრის რანგში;


იმედი მაქვს საქართველოს ვეწვიო 2016 წელს გაერო-ს გენერალური მდივნის სპეციალური წარმომდგენლის რანგში;


მინდა    მოგილოცოთ    თქვენი    წინსვლა    ჯანდაცვის    სფეროში.    ვუსმინე საქართველოს
პრემიერ-მინისტრის    გამოსვლას   მდგრადი    განვითარების სამიტზე, სადაც მან ძლიერი აქცენტი გააკეთა ჯანმრთელობის დაცვის პრიორიტეტზე, რაც ძალიან მნიშვნელოვანია;


საქართველო   კვლავაც   რჩება   იმ   ქვეყნად,   სადაც   აივ/შიდსის   შედეგად სიკვდილიანობის მაღალი მაჩვენებელია, აღმოსავლეთ ევროპულ ჯგუფში მას ამ ნიშნით მე-2 ან მე-3 ადგილი უკავია. მნიშვნელოვანი ტუბერკულოსის პრობლემაც. მოხარული ვიქნები თუ მომეცემა შესაძლებლობა ამ საკითხებზე პროფესიონალ ექსპერტებს ვესაუბრო;


სამწუხაროდ   აღმოსავლეთ   ევროპისა   და   ცენტრალური   აზიის   ჯგუფი ერთადერთი ჯგუფია, სადაც აივ/შიდსის დაავადება ჯერ კიდევ ძლიერდება, მსოფლიოს ყველა სხვა რეგიონში დაავადება უკვე კლებულობს. უმეტეს წილად ზრდა რუსეთსა და უკრაინაში ხდება. ამასთან, სამწუხაროდ ეს რეგიონი ძალიან სუსტად არის წარმოდგენილი საერთაშორისო ფორუმებზე;


აღმოსავლეთ ევროპის რეგიონი იღებს გლობალური ფონდის მხარდაჭერას. პირადად მე, როდესაც ვიყავი ფონდის დირექტორი, აქტიურად ვაფინანსებდი ამ რეგიონს. თუმცა ახლა, რეგიონის ქვეყნების უმრავლესობამ გადაინაცვლა საშუალო  შემოსვლის  მქონე  ქვეყნების  კატეგორიაში,  რის  შედეგადაც  მათ აღარ ექნებათ გლობალური ფონდიდან დახმარების მიღების შესაძლებლობა და ყველა ამ სახელმწიფოს ხარჯების გაღება ეროვნულ დონეზე მოუწევს;


ვფიქრობ   ეს   არ   არის   სამართლიანი   გადაწყვეტილება,   რადგან   მრავალ სახელმწიფოს
ჯერ   კიდევ   არ   აქვს   შესაძლებლობა   სათანადო   დონეზე მოახდინოს ჯანდაცვის სექტორში ინვესტირება. რეგიონი ამისთვის მზად არ არის;


ამ   საკითხს   გლობალურ   ფონდში   ლობირებს   სამოქალაქო   საზოგადოება, თუმცა პოლიტიკური ხმა თითქმის არ ისმის, სახელმწიფოები არ არიან წარმოდგენილნი შესაბამის ღონისძიებებზე და სხვა. ამდენად, რეგიონს სჭირდება ქვეყანა, რომელიც ამ თემაზე ლიდერობას იტვირთებს;


მინდა მოგიწოდოთ, რომ საქართველომ აიღოს რეგიონის ლიდერის პოზიცია. ეს
ცხადია    მეტ    სამუშაოსაც    გულისხმობს,    თუმცა    საკითხი    ძალიან მნიშვნელოვანია;


გლობალურ   ფონდში  საბჭოს   წევრი   წლების   მანძილზე   იყო   ქალბატონი სანდრა რულოვსი. საქართველოს ჯანდაცვის მინისტრმა სერგეენკომ ის ხელახლა დანიშნა, თუმცა სულ ახლახან ქნი რულოვსი გადადგა რეგიონული წარმომადგენლის
თანამდებობიდან,    რადგან    მისი    განცხადებით    მას დაბრკოლებები შეექმნა თბილისში მისი უკანასკნელი შეხვედრის დროს;


ჩემი  ინფორმაციით  არჩილ  თალაყვაძე  წარმოადგენს  მის  ალტერნატიულ შემცველს.
ამდენად,   მინდა   მოგიწოდოთ   წარადგინოთ   ამ   ენერგიული ადამიანის
  კანდიდატურა.     ამ     ეტაპზე     თქვენ     უნდა     დაასახელოთ კანდიდატურა, რომელიც შემდგომ ჯგუფმა უნდა აირჩიოს.









